
Siel, liggaam en gees

1 32 Maar uit 'n noordelike rigting begin

daar, toe die son ondergegaan het, 'n koue en
harde wind waai, sodat almal weer bang begin word,
en die hoofman sé: "Nou, as hierdie wind so in krag
bly toeneem, dan sal hy ons uiteindelik tog nog in
die afgrond in blaas, en dit is ook nie so ongewoon
dat hy so koud is nie."

[2] Ek sé: "Laat die wind waai, want dit is sy tyd!
Bedink daarby egter dat hy nie die Meester is wat
hom geskape het deur Sy Wil nie, en hom nou in
toom hou of laat waai soos Hy dit wil nie!"

[3] Die hoofman was met hierdie verduideliking
tevrede, maar gaan tog so plat moontlik op die
grond |€ en die ander volg sy voorbeeld.

[4] Slegs Jarah bly volhardend langs My staan en
sé: "Meester hoe is dit tog dat hierdie mense nog so
bang is, terwyl hulle tog sekerlik deur so baie tekens
al moes geleer het dat U ook Meester van alle
elemente is!? Dit verwonder my veral van U eie
leerlinge! Ag, as U nie hier was nie, dan sou dit
ietwat anders gewees het, maar noudat U hier is,
verwonder dit my besonders! - Meester, gee my die
rede vir hierdie verskynsel as U will"

[5] Ek sé: "Wel, dit kom deur die ou wéreld wat nog
nie heeltemal uit hul binneste losgelaat is nie! As dit,
soos by jou, al heeltemal uit hulle verban sou
gewees het, dan sou hulle netsoos jy nie bang
gewees het en sou ook geen angs gehad het nie,
omdat die gees sterk genoeg is om die hele materie
te beheers.

[6] Kyk, ons staan nou op die top van 'n berg wat
nog nooit deur 'n mens betree is nie! Want soos wat
jy sien, is die rotswande aan alle kante so steil dat
daar op 'n natuurlike manier nie na bo, en net so
min na benede te kom is nie. Jy het gesien, hoe,
nadat ons met natuurlike krag die helfte van die berg
geklim het, elke moontlikheid weggeval het om
verder teen die loodregte, steil wande na bo te klim.
Die hoofman en alle ander het gevra: 'Wat nou?' -
Ek het egter eerste met jou teen die wande
uitgeklim, en almal het ons gevolg sonder om ook
maar vermoeid te raak. - Hoe was dit dan moontlik?
[7] Sien jy, dit doen die gees in die mens! Op
daardie oomblik het Ek die menslike geeste gewek,
en dit het hulle vleeslike omhulsels hiernatoe na
hierdie top gedra. Maar omdat hul geeste nog nie
gewoond is aan die werk nie, gaan hulle, toe Ek
hulle loslaat, weer in hul liggaam slaap, en die siel
van die liggaam word met angs vervul. As die gees
in hulle hart egter wakker gebly het, sou hy geen
angs gehad het nie, want die gees self sou dan die

siel met "n verligte vertroue vervul het, en haar in die
hart die vaste oortuiging gegee het dat die hele
natuur hom moet gehoorsaam! Maar omdat dit
vanweé die ou wéreld, waarvan hul siele nog 'n deel
daarvan in hulle het, nie 'n duursame plek kon vind
nie, ervaar hul siele ook nog steeds iets van die
wéreldse angs wat jy hier by hulle teékom.

[8] Die siel van die mens leef 6f deur “n verkeerde
koers by die vlees, of deur "n korrekte koers by haar
gees, wat altyd één is met Elohim, soos wat die
sonlig één is met die son. Leef "'n gees by die vlees,
wat in homself dood is en slegs vir 'n bepaalde tyd,
as die liggaam nie beskadig word nie, deur die siel
lewe kry, dan word die siel heeltemal één met die
liggaam.

[9] Maar as die siel haar steeds meer op die
vleeslike instel, sodat sy uiteindelik self heeltemal
vlees word, dan vang ook die gevoel van die
vernietiging wat by die vlees hoort haar, en hierdie
gevoel is dan die vrees wat die mense uiteindelik
vir alles onbekwaam en kragteloos maak!

[10] Heel anders gaan dit egter met 'n mens wie se
siel deur "n regte koers vanaf sy prille jeug volgens
die gees geleef het! Dan sien die siel van die
ewigheid geen moontlike vernietiging vir haar nie!
Haar gevoel lyk na die geaardheid van haar
ewige onverwoesbare gees. Sy kan geen dood
meer sien en voel nie, omdat sy één is met haar
ewig lewende gees, wat meester is oor die hele
sigbare natuurwéreld. En die verstaanbare gevolg
vir die mens wat nog in die vlees lewe is dat hy geen
angs meer het nie. Want waar geen dood is nie, is
daar geen vrees nie!

[11] Daarom moet mense hulle ook altyd so min as
moontlik bekommer oor wéreldse sake, maar slegs
sorg dat hul siel één word met die gees, en nie
met die vlees nie! Want wat baat dit die mens as hy
vir sy vlees die hele wéreld sou wen, maar daardeur
sy siel swaar sou skaad? Want ook hierdie hele
wéreld, wat ons nou taamlik ver kan beskou met
haar lugkasteel vergelykende prag, sal vergaan en
hierdie hele hemele met haar sterre ook op haar tyd,
maar die gees sal ewig bly, net soos elkeen van My
woorde.

[12] Maar die mense, wat heeltemal één geword het
met die wéreld, is onuitspreeklik moeilik om te help,
want hulle sien en vestig hul lewe op die ydele dinge
van die wéreld, lewe in 'n deurlopende vrees en is
uiteindelik geestelik heeltemal ontoeganklik! Bena-
der 'n mens hulle egter op die natuurlike- of
wéreldse weg, dan help 'n mens hulle daarmee nie
net gladnie, maar ‘'n mens werk slegs hul oordeel en
daardeur die dood van hul siel aan die hand!




[13] 'n Wéreldse mens wat dan sy siel wil red, moet
homself geweld aandoen en moet begin om soveel
as moontlik alle wéreldse sake te verloén. As hy dit
met baie vlyt en ywer kan doen, sal hy homself red
en tot die lewe oorgaan. Doen hy dit egter nie, dan
kan hy op geen ander manier gehelp word as deur
baie wéreldse lyding nie, sodat hy kan leer om die
wéreld met haar heerlikheid te verag, hom tot
Elohim te bekeer en so begin sy gees in hom te
soek en hom meer en meer met sy gees te verenig.
Ek sé vir jou: Die geluk van die wéreld is die dood
van die siel! - S& My nou, allerliefste Jarah, of jy dit
alles goed verstaan het!"

Die weg tussen hemel en aarde

1 33 Jarah sé: "Meester, my liefde en my

lewe! Deur U barmhartigheid in my het ek alles goed
verstaan, maar dit is treurig dat die mense dit nie
insien en kan of wil verstaan nie! O, so sal daar
helaas later baie dooie siele wees! O Meester, maak
dat die mense tog die gewyde waarheid sou wil hoor
en hulle dan bekeer, want anders sal dit vir my
weldra heel saai word om in hierdie wéreld tussen
soveel dooies te lewe!"

[2] Ek sé: "Wees maar gerus, daarvoor het Ek tog
Sélf in hierdie wéreld gekom! Tot op hede was daar
gebrek aan goed begaanbare weé, en die hemele
was geskei van die aarde, maar nou sal 'n
geskikte en soliede weg aangelé word en die
hemele sal met die aarde verbind word, sodat dit vir
almal maklik sal word om op die gebaande weg te
loop en om daaroor die nabye hemele te bereik.
Maar by geen mens mag die vryheid van sy wil ook
maar in die minste beinvlioed word nie!

[3] Van nou af aan sal elkeen, as hy maar wil, die
hemele kan bereik, wat tot op hede nie moontlik was
nie, omdat tussen die aarde en die hemele 'n te
groot kloof bestaan het.

[4] Maar wee nou ook aan almal, wat hiervan
duidelik in kennis gestel word en hulleself tog
daarvan sal afwend! Hulle sal van nou af aan erger
daaraan toe wees as die oudstes, wat dikwels wil,
maar nie kan nie! - Verstaan jy dit?"

[5] Jarah sé: "Meester, ek het alles verstaan! Daar is
'n goeie moontlikheid, maar alles hang af van die
vrye wil van die mens! Die wéreld sien en beproef
hy, maar die hemele sien en beproef hy daarenteen
nie, en dan kan dit gebeur dat baie die gebaande
weg nie sal gaan nie, en dit sal met hulle dan erger
wees as tot op hede! Ek sé vir U, o Meester, die
gebaande weg na die hemele sal deur weinig betree
word, want die moeilikste vir die mens is die
selfverloéning!"

[6] Ek sé: "Bekommer jou nie daaroor nie, die
verbeteringsinrigtings sal so omvangryk wees dat

hulle van hier af tot in die hiernamaals uitgebrei sal
word! - Maar ons geselskap het tesame met ons
hoofman, tydens ons gesprek, ingesluimer, wat sal
ons nou doen?"

[7] "Meester" sé Jarah, "dit sal U wel die allerbeste
weet!"

[8] Ek sé: "Ja, wel, jy het gelyk! Daarom laat ek hulle
ook slaap, en hulle sal in die droom sien wat jy in
werklikheid sal sien. Kyk, weldra sal jy die hemele
geopen sien en al die engele sal ons dien! More sal
hierdie berg na die ooste toe 'n maklik beklimbare
helling kry en ons sal almal op 'n nuwe natuurlike
weg van hier na benede na Genésaret kan gaan. Let
daarom goed op die tafereel wat hom voor jou o€ sal
ontvou!"

[9] Na hierdie woorde van My hef Jarah haar oé na
bo en kyk 'n oomblik na die helder sterrenemel. Toe
daar na 'n lang gekyk nog niks te sien was nie, sé
sy met 'n lieftallige stemmetjie: "Meester, my lewe
en my liefde, daar is nog steeds niks te sien nie!
Vertel my eers hoe dit dan daar sal lyk, sodat ek, as
daar "n verskynsel hom voordoen, kan weet of dit by
U voorspelling hoort of nie?"

[10] Ek sé: "My liewe Jarah, jy moet baie meer met
jou hart na bo kyk as met die oé wat in jou kop sit,
dan sal jy baie gou in die heerlikste lig wonders sien!
Probeer dit maar eers, dan kan jy jou dadelik
daarvan oortuig dat ek altyd gelyk het en die volle
waarheid praat!"

[11] Na My instruksie hef Jarah nou meer haar hart
omhoog as haar o€, en kyk, dadelik open al die
hemele vir haar, en tallose skare engele van Elohim
sweef in die heerlikste lig na benede na die aarde en
sing: "Sy hemele bedou die regverdiges op hierdie
aarde met alle barmhartigheid! Want heilig is Hy,
wat haar betree tot verlossing van diegene wat
gevalle is, nog voor daar in die diepe oneindigheid
'n son gegloei het in die barmhartige Lig van Elohim!
[12] Mensekinders, deur satan opgevoed, neem
Hy en maak hulle tot kinders van Sy Liefde!

[13] Daarvoor aan Hom alleen alle eer, alle roem en
alle lofprysinge, want alles wat Hy doen is welge-
daan en Sy orde bestaan uit liefde gepaard met die
hoogste wysheid. Daarom is slegs Hy heilig en voor
Sy Naam moet alle knieé hulle buig in die hemel, op
die aarde en onder die aarde. Amein."



